
Waogdgo, yʋʋmd 2026 sigr kiuug rasem 26 daare  

MOONEGO      

Burkĩna goofneerã wilgda tẽng nin-buiid fãa gill la ãnduni tẽms fãa neb t’a rɩka noor sẽn sɩng 

ne rũndã daarã yʋʋmd 2026, sigr kiuugu, rasem 26 daarã, n saas Burkĩna Faso ne Fãrens sʋk 

waoog-n-taar tõk-n-taar sẽn da be.  

Yaa goofneerã sẽn sɩd maag a meng n mag tɩ zulg tẽms a yiibã, Burkĩna Faso ne Fãrens sʋk  tõk-

n-taarã zugu, n wa ne noorã rɩkre. Sɩd-sɩda, bũmb ning sẽn waazib tõk-n-taar pʋgẽ wa waoog 

taaba, sɩd-kɩseng ne taab la ne ned ra rɩk a toog n kẽes a to tẽng sẽn so a meng yɛlẽ tɩ b ka kõ-a 

sor lebga bũmb Fãrens sẽn ka le waoogde. 

Tʋʋmdã sẽn maan woto wã pʋgẽ, d yãame tɩ Fãrens tẽngã goofneer tũuda nao-kẽn buud toay-

toaya, n yɩlemd ne manesem-dãmb sẽn pʋgend taab n dat n sãam bũmb nins fãa sẽn ya nafa n 

kõt Burkĩna Faso nin-buiidã, n kɩɩd yãg ne yaoolem yemd tʋlsem-dãmb sẽn ya vẽeneg ne tʋʋm-

wẽns sul sẽn be likẽ sõngre, la tãnsoben-soods sẽn be weoogã pʋg n yit n kẽed tõnd tẽngã la 

Sayɛllã pʋgẽ n kʋʋd d nin-buiidã, n yet tɩ b bee ne tõnd n yaool n zẽkd zãmb la zirẽ-be-koees 

sẽn kẽed ne tõnd tẽngã n wilgd dũni rãmba, sẽn na yɩl tɩ b tũ rẽ n kɩs tõnd n lak-d n yiis zamaan-

tõrã nin-buiid sʋka.  

Tõnd sẽn ges tɩ yaa tẽn-yãmbg yam sẽn na yɩl n soog tõnd tẽngã la b tar a nin-buiid namsdẽ wã 

yĩnga, tõnd maana yam yãkr sẽn ya ned sẽn mi a sẽn maande, la yaa ne soog-m-meng tʋʋmde. 

Goofneerã rat n bẽda ka n wilg tɩ yam-yãk-kãngã pa sẽn na n lebs Burkĩna ne Fãrens nin-buiidã 

sẽn tar lagem-n-tar kʋdemdẽ, ned ne a tõe, minungẽ la nin-buiidã ne taabẽ wẽengẽ poorẽ ye. A 

sẽn tik bũmb ningã yaa tẽmsã yiibã sãand lagem-n-taarã no-gãnegdse.   

Burkĩna goofnerã wilgda Ãndũni wã fãa taoore, t’a na n modgame n ket n kogend Fãraens nin-

buiid sẽn be-b tõnd tẽngã wa sẽn sɛgda. A wilgda ka, t’a na n ket n kõt-b-la gãag sobendo, la a 

kogend b tarem buud too-toor sẽn be tẽngã. Goofneer tũnugda ka, n kot Burkĩnabɛ rãmbã fãa, 

tɩ b waoog Fãrens nin-buiidã, la b nin-buiid sẽn vɩ Burkĩna wa sẽn sɛgd ne-ba, la loa wa sẽn 

date.  



Gofneerã wilgame t’a raab yaa soog-n meng polĩntiki, sẽn tik yamleoog zo-rãmba, bab-yend 

zoodo, tõkr ne tẽmsã fãa sẽn tũud ne yidgrã wɛɛngẽ, laafɩ la yõ-koglg na zĩndi, nin-buɩɩdã tɩlgr 

yĩnga .  

Goofneer kibay kũun tʋʋm-noore  

Burkĩna Faso goofneerã sak n paka gomd-n-taar ne tẽmsã fãa gill tɩ waoog taab be b sʋk ne 

soog-n-meng tɩ  tẽms fãa fãag-m-meng be be. A sakame na n naag a meng ne tẽmsã fãa, laafɩ la 

sɩd-bʋʋd wɛɛngẽ, ãndũni maan-m-yam wɛɛngẽ, la zemsg ne teel taab wɛɛngẽ. 

